Fundargerð ársfundar Fuglahundadeildar
sem haldinn var í Sólheimakoti kl. 20:00 þann 6. apríl 2009

Ólafur E. Jóhannsson formaður setur fundinn kl. 20.06.


Pétur Alan Guðmundsson er kosinn fundarstjóri. 


Pétur Alan Guðmundsson býður menn velkomna og fer yfir lögmæti fundarins. 

Hulda Jónasdóttir ritari stjórnar, er kosinn fundarritari. 

- Formaður Ólafur E. Jóhannsson fer yfir ársskýrslu stjórnarinnar sem er varpað upp á skyggni lýsingu.

Skýrslan verður jafnframt aðgengileg á netinu. 

Opnað er fyrir umræður um skýrslu stjórnar. 

Sigurður Benedikt Björnsson spyr út í fjárhag deildarinnar og óskar eftir áliti Björns Ólafssonar stjórnarmanns í HRFÍ sem staddur er á fundinum, um heimild deilda til þess að hafa sjálfstæðan fjárhag. Björn Ólafsson svarar að áður hafi deildir ekki mátt hafa sjálfstæðan fjárhag og megin ástæðan hafi verið sú að þannig hafi verið komið í veg fyrir að deildir gætu gert félagið ábyrgt fyrir fjárhagsskuldbindingum.

- Kosning tveggja stjórnarmanna

Ólafur E. Jóhannsson á að ganga úr stjórn, en gefur kost á sér aftur. 

Ólafur Örn Ragnarsson gengur úr stjórn, en gefur ekki kost á sér aftur. 

Haukur Reynisson gefur kost á sér í stjórn. Haukur Reynisson og Ólafur E. Jóhannsson eru sjálfkjörnir í stjórn. 

- Önnur mál 

Ragnar Sigurjónsson spyr um gjaldkera deildarinnar og ársreikninga. Svar: Kristinn Einarsson er gjaldkeri. Á reikningi er eingöngu um að ræða innlegg en engar úttektir, með einni undantekningu þegar keypt var lénið www.fuglahundadeild.is sem gert hefur verið virkt.

Friðvin Guðmundsson leggur fram tillögu sem lesin er upp á fundinum:

“Tillaga til stjórnar FHD 
Ég geri það að tillögu minni til stjórnar FHD að hún fari þess á leit við stjórn HRFÍ að stjórn HRFÍ samþykki að allir eigendur hunda sem tilheyra tegundahóp 7 hafi kost á að gerast félagar i FHD. 

Það hefur sýnt sig að FHD er aðal drifkrafturinn í íslensku fuglahundasporti og  ekki eru haldbær rök fyrir því að halda ákveðnum hópi fólks fyrir utan  starfsemi FHD og þ.m.t. atkvæðagreiðslu á aðalfundum deildarinnar.

Þetta samrýmist t.d. fyrirkomulagi er tíðkast í Noregi en í hverju einstaka fylki þar, er fuglahundaklúbbur þar sem eigendur allra hunda sem tilheyra  tegundahóp 7 geta gerst félagar. Flest öll starfsemi, s.s. prófhöld, sýningar,  fræðsla og margt fleira er viðvíkur starfsemi i fuglahundasportinu, eru oftast á  vegum þessara klúbba. 

Þessi tilhögun er einnig fyrirbyggjandi aðgerð gegn því að ef fleiri  ræktunardeildir verða stofnaðar um tegundir sem tilheyra tegundahóp 7 getur myndast ákveðin hætta á að félagar innan FHD verði það fáir að deildin gæti  orðið nánast óstarhæf. 

Ég tel að þetta fyrirkomulag komi til með að styrkja tilvist FHD og þá öflugu  starfsemi sem deildin hefur staðið fyrir undanfarin misseri. 


Garðabæ 6. apríl 2009 

Friðvin Guðmundsson“.

Ólafur E. Jóhannsson ræðir um framkomna tillögu Friðvins og leggur til að hún verði samþykkt.

Fundarmenn ræða tillöguna.

Sigurður Benedikt Björnsson fer yfir ástæður reglna um tengingu við hundakyn, þ.e. að skilyrt sé að menn eigi hund í viðkomandi deild til þess að geta verið meðlimir. Dæmi séu um að menn hafi verið kosnir í stjórn í deildum þar sem þeir eiga ekki hundategund í. Sigurður nefnir í framhaldinu sjálfan sig sem dæmi sem retriever eiganda í 20 ár sem í dag eigi ekki retriever hund. Ósanngjarnt sé að slíkur einstaklingur sé gerður óvirkur í deildinni. Sigurði B. þykir þetta ósanngjörn regla sem takmarki félagafrelsi. Menn í tegundahópi 7 eigi sameiginlegra hagsmuna að gæta. 

Björn Ólafsson stjórnarmaður HRFÍ ræðir ástæður reglnanna. Einstaklingar sem ekki áttu tegundir innan deilda sátu í stjórn og settu íþyngjandi reglur fyrir aðra hundeigendur. Hann nefnir að hugsanlega sé hægt að finna aðrar leiðir til að komast hjá vandamálinu. Hann gagnrýnir óþarfa sundrung milli deilda.

Fundarmenn eru almennt jákvæðir í garð tillögunnar. 

Pétur Alan Guðmundsson fer yfir tilganginn með stofnun Fuglahundadeildar. Hann ræðir um gríðarlega blómlegt starf deildarinnar, þrátt fyrir neikvæða gagnrýni fárra aðila bæ hafi starf deildarinnar líklega aldrei verið eins blómlegt. 

Ólafur E. Jóhannsson tekur til máls og þakkar samstarfið á árinu. Hann leggur áherslu á að gæði mannskapsins séu mikil, enda séu það gæði en ekki magn sem skipti máli í félagsstarfi sem og öðru. Ólafur leggur til að tillagan verði samþykkt og falin stjórn deildarinnar til meðferðar og nánari útfærslu.

Tillagan er borin upp og samþykkt samhljóða. 

Pétur ræðir að spjallrásir séu grunnur fyrir árásir. Stjórnarmenn eigi ekki að svara slíkum árásum. Fundarmenn ræða hve neikvæð þessi netskrif séu og þá sérstaklega gagnvart nýliðum. 

Fundarmenn eru hvattir til að taka þátt í starfi deildarinnar og gefa kost sér til þess. 


Fundi er slitið kl. 21.11.
